
Aurrekoan eskolarako lan bat egiten ari
nintzela, milurteko zortzi helburuekin egin
nian topo. Helburu horiek 2000. urtean sina-
tu zitiztean munduko 189 Estatuk. Guztiak
2015erako erdiestea zuan itun honen hasie-
rako plana.

Helburuak oso orokorrak izan arren sa-
kontasun handikoak dituk, hala nola, pobre-
zia eta gosea errotik ateratzea, lehen hez-
kuntza mundu guztian bermatzea, genero
berdintasuna eta emakumearen autonomia
sustatzea, umeen hilkortasuna gutxitzea,
amaren osasuna hobetzea, GIB/HIES, palu-
dismoa eta beste gaixotasun batzuekin bu-
katzea, ingurugiroaren iraunkortasuna ber-
matzea eta garapenerako konpromisua
munduan piztea.

Hasieran hamabost urtek epe luzea diru-
diten arren, erdia ia pasatu duk eta nik ez ze-
kiat epe luzea motz ez ote den geratuko.
Zazpi urte pasa dituk eta datuak ez zekizkiat,
baina gosea bazagok munduan eta asko,
umeak hiltzen jarraitzen ditek, aldaketa kli-
matikoa egunero duk hizpide eta zer esan
genero berdintasunari buruz!! Helburuak jar-
tzea eguneroko kontua izaten duk guztion-
gan: hau edo hura egingo diat, edo hara jo-
ango nauk, edo bestea utziko diat. Baina be-
netan lortzeko beraietan benetan sinistu be-
harra zagok. Eta sinisten al dik munduak edo
mundutarrak helburu hoiek lortzeko eman
beharreko aldaketetan? Sinisten al diagu?
Epeak epe eta denbora… aurrera.

Idealismoa da politikako zaldunek euren 
botere-irrika estaltzeko erabiltzen duten toga noblea} ~Aldous Huxley

ZOZOAK BELEARI...

Esaten diten helburu jakin batek, defi-
nioz, ondorengo osagarriak eduki behar di-
tuela. Alde batetik kualitatiboki anbizio pun-
tu bat, hau da betegarria behar din izan
baina aldi berean erronka bat. Beste alde
batetik kuantitatiboki zehaztea ere beha-
rrezkoa dun. Bestela, nola baloratu helbu-
ruak betetzen diren edo ez, zenbatera gau-
den etab. Aipatu ditunan bariable makro-
ekonomiko-sozialen itxura txarra ikusita bi
izan zitezken lehen hausnarketak definizio
honen gainean. Lehena kualitatiboki helbu-
ruak ondo formulatuak ez izana, hau da,
zeren arabera neurtzen dinagu herrialde
baten txirotasuna? PIBaren arabera, eta
hau gaizki banatuta badago eta gutxi ba-
tzuren eskuetan badago sortzen den abe-
rastasunaren gehiengoa?

Eta bigarrenez, zenbakiei so, denok
ezagutzen ditinagu politiko, soziologo eta
kazetarien abileziak joko hauetan. Izan ere
indize eta indikadoreekin majo jokatzen
baititen komeni zaien erara, iturri hau edo
hura hartuta, kalkuloak era honetara edo
horretara eginda. Langabezia edo IPCaren
kalkulua izaten ditun tipikoak. Baina oroko-
rrean arrazoiak askoz ere barrurago zau-
den, ezta Sare? Ez al dun giza mentalitate-
aren erru sistematiko bat kausa? Batzuren
aberastasuna, ongizatea eta segurtasuna
beste batzuren kontura, gizonaren nagusita-
suna emakumearen gainetik etab. Gizakia
gizarteratu beharreko espeziea dun.

Iritzia

Azaroak 24, Independentzia
eguna

Konstituzioa espainiarrak Euskal Herria
ukatzen du eta Konstituzio horretatik era-
tortzen den autonomismoa krisian dago
Ezker abertzalearen urteetako borrokari es-
ker. Borroka honek aldaketa politikoa eka-
rri du Euskal Herrira: ateak zabaltzen dizkio
Marko Demokratikoari, non proiektu politi-
ko guztiek, –independentzia barne–, bal-
dintza berdinetan lehiatzeko aukera duten.

Negoziazio prozesuan PNVk eta PSO-
Ek ezetz esan diote Marko Demokratikoa-
ren proposamenari, independentziari ate-
ak ixten dizkion operazio bat diseinatuta
dutelako, NaBai-rekin batera. Eta operazio
horren lehenengo fasea Martxoko hautes-
kunde espainiarretan burutu nahi dute.
Ezetz esan diote beraz, gatazka politiko
eta armatua gainditzen zuen proposamen
bakarrari. 

Baina Ezker Abertzaleak ez die utziko
iruzur berri hori burutzen. Gure proiektua
independentzia eta sozialismoa da. Ez du-
gu ezkutatuko. Horretarako gaurdanik hasi
behar dugu geroko Euskal Herria eraiki-
tzen, arloz arlo.

Martxoko hauteskundeetan herri gisa
aritzea dagokigu, espainiar Konstituzioa
inposatu nahi digutenei independentzia
eskaria aurrez aurre jarriz. Independentzia-
ren aldeko apustua egiten dugunok bat
egin behar dugu elkarrekin jarduteko.
Urrats berriak emateko unea iritsi zaigu eta
bagoaz.

Eta lehenengo ekimena gure herrian
egingo dugu Azaroaren 24an Herriko Pla-
zan. Larunbat horretan abertzaleok plaza

beteko dugu independentziaren aldeko al-
darria egiteko. Independentista guztion ar-
tean, argazki bat egingo dugu munduari
buelta emango duena, lau haizetara za-
balduko duguna. Denok batera, “guk eus-
kal nazioa, independentzia” ozenki oihu-
katuko dugu eta aldarrikapen horrek ere
buelta emango du mundu osotik zehar.
Beraz, larunbata 24an eguerdiko
13:00etan plazan elkar ikusiko dugu. 

ELGOIBARKO EZKER ABERTZALEA

AHT ez ordaindu
Urriak 20an hasita, Euskotren eta Ren-

feri desobedientzia kanpaina abiarazi ge-
nuen Abiadura Handiko Trenaren aferan
duten erantzukizuna dela eta. Pika etor-
tzen denean billetea erakutsi ordez, idatzi
baten bidez honako hau jakinarazten die-
gu bi konpainia horiei:

“Nik EuskoTren eta Renfe enpresen
erabiltzaile naizenez eta banakako kotxe-
etan baino garraio kolektiboan bidaia-
tzea nahiago izanik, bi enpresa hauek
Abiadura Handiko Trenaren proiektuari la-
guntzen diotela salatu nahi dut. Honega-
tik garraio kolektibo hauetan bidaiatzen
jarraitzea erabaki dut baina kontzientzia
eragozletzat har nazatela eskatu nahi dut
eta uko egiten diot bidaia-txartela ordain-
tzeari, horrela nire diruarekin AHTaren
eraikuntza diruz laguntzea ekidinez. Nire
uste osoek planetaren suntsiketa gizateria-
ren aurkako krimen gisa onartzera nara-
mate eta ondorioz txikizio ororekin ez ko-
laboratzeaz gain horien sorburuen aurka
burrukatzea erabaki dut.

Abiadura Handiko Trena baliabideak
xahutzen dituen inposaketa antisozial eta
antiekologikoa da. Beraz AHTa diruz la-
guntzea ez da inondik inora lehen aipatu
ditudan usteekin bateragarria eta kon-
tzientzia eragozle gisa onar nazatela es-
katzen dut. EuskoTren eta Renferekin sarri-
tan bidaiatzen duen pertsona bat izanik
Eusko Jaurlaritzak eta Espainiar Gober-
nuak bi enpresa hauek AHTaren proiektua
bultzatzeko erabiltzen dituztela salatu
nahi dut:

Renfe AHTren eragile nagusia da AVE-
arentzat milaka miloi euro zuzenduz. Eus-
koTrenek AHTren operadore izan nahi du
eta horretarako bere plan estrategikoaren
baitan AHTrekin 150 miloi euro xahutzea
aurrikusten du eta era berean EuskoTrenen
azpiegiturez arduratzen den Euskal Trenbi-
de Sarea da Euskal Y-aren Gipuzkoako
adarraren eraikuntza kudeatzen ari dena.

Honegatik txartela ordaintzeari uko
egitea erabaki dut, nire diruaz erokeria
hau finantzatzea saihesteko. Jakin badakit
nire jarrera intsumisoaz eragin dezakedan
kaltea AHTren eraikuntza eta martxan jar-
tzeak eragin ditzakeen kalte sozial, ekono-
miko eta ekologikoak baino askoz ere txi-
kiagoa dela. Desobedientzia Zibilaren al-
de egiten dudan apustu hau lurraren de-
fentsaren aldeko jarrera solidario gisa
onartzen dut, gaitz larriagoak ekiditze al-
dera hartu beharreko aukerabat. Eta bote-
re administratibo, polizial eta judizialari ni-
re kontzientziaren inguruan erabakitzeko
boterea ukatzen diet. 

AHT EZ ELGOIBAR

20870 EELLGGOOIIBBAARR
S 943 74 41 12

• Jausoro Plazan sei jarleku berri ipini dituzte: “Aspaldi egin ge-
nuen eskaera eta, azkenean, Jausoro Plazan jarri dizkigute jarle-
ku berriak. Oso dotore gelditu da. Eskerrik asko!”.

• Aurten 40 urte egin dituztenen bazkariaren antolatzaileek es-
kerrak eman nahi dizkiete partehartzaile guztiei: “Benetan esker-
tzekoa da bazkarira etorri zineten guztion partaidetza eta, baita
ere, zuen aldetik jaso genituen animoak. Antolatzaileak oso po-
zik gaude egindakoarekin eta lortutako emaitzarekin. 45 urte
egiten ditugunean ere, ez dugu hutsik egingo; hala espero dugu
behintzat, eta ziur egon ahalegin guztiak egingo ditugula horre-
lako beste egun bat antolatzeko. Mila esker guztioi, azken bate-
an, zuek izan zarete hau guztia aurrera eramatearen arrazoia.
Bost urte barru berriz elkar ikusiko dugulakoan, eskerrik asko”.

• Txalo bero bat Parrokiako koroari: “Joan zen astean San Bar-
tolome Parrokiako koroak abestu zuen mezatan eta, gure ustez,
primeran, gainera. Aspaldian flojo samar zegoen koroa berriro
indarberritu dela iruditu zitzaigun. Maila ederra eman zuten. Me-
za ondoren eskaini zuten kontzertua ere primerakoa izan zen.
Izugarri gustatu zitzaigun. Segi horrela!”.

• Plaza Txikitik Leku Ederrerako pasabide berria ilun dago:
“Duela gutxi asfaltatu dute pasabide hau, baina argiztapena fal-
ta da. Portal asko daude orain alde horretara eta, nire ustez, ar-
gi gehiago jarri behar da bide horretan”.

TXALOAK

KEXAK

Elgoibarko
Udala

The Wall Street Journal Estatu Batuetako kazeta ezagunak

euskaldunoi eta euskarari buruzko artikulu bat plazaratu zuen
azaro hasieran. Keith Johnson kazetari estatubatuarrak osagai
hauek bildu ditu bere gogoetan: politika, euskaldunen bizimo-
dua eta euskara. Politika kontuetan, zenbait alderditako ordezka-
riak euskaldun berriak direla argudiatuta, kazetariak dio Euskal
Herrian euskara ikastera derrigortuta daudela herritarrak. Alegia,
euskara politika-tresna gisa erabiltzen dugula. Eta horri lotuta,
hainbat politikari euskaldun berriak izateak erakusten omen du,
euskara orain ezarri nahi dela, eta beraz, ez dela beharrezkoa.
Langile asko lanpostuak galtzeko zorian omen daude gainera
gure artean, euskara ikasten ez badute. Euskara naturari buruzko
dokumentaletarako baino ez omen da erabilgarria, eta zenbait
“euskaldunen” aipuak jasota, Johnsonek dio euskara ez dela
egokia, ezta eguneroko solasaldietarako ere. Amorrua baino
gehiago barregura eman dit artikuluak. Johnson jaunari makina
bat gauza esango nioke. Esaterako, hainbat euskaldun 24 orduz
euskaraz bizi garela, txikitatik. Inork behartu gabe, nahi dugula-
ko, euskara komunikatzeko tresna aberatsa dela sinesten dugu-
lako. Lanean, kirolean, tabernetan, mendian… Zinez, merezi du
artikulua irakurtzea. Atzerritar honek ez daki gure berri, edo bes-
tela, ni ez naiz hemengoa.

Ainhoa Lendinez

Inkisizioa euskararen etxaldean

UURRRRUUZZUUNNOORREENN [[ ZZOORRTTZZIIKKOO TTXXIIKKIIAANN ]]

UXUE
ZABALETA
JOSTAILUEN TAILER
GIDATUKOA

• Norentzat da erakusketa?
Guraso eta hezitzaileentzat.
Umeek, gurasoek lagunduta,
euskal merkatuan dauden pro-
duktuak ezagutzeko balio du.   •

Horrekin zer lortu nahi duzue?
Hezitzaile, guraso eta kontsumitzaileek jakitea zer produktu dau-
den merkatuan eta bakoitzaren funtzioak zeintzuk diren. 
• Zer ikus daiteke?
Bi urtetik gorako guztientzako jolasak, jolas kooperatiboak eta
jostailu digitalen txokoa. Euskal produktuak dauzkagu.
• Merkatuko jostailuak aztertu dituzue.
Jostailu on edo txarrik ez da. Kontua erabilera ona ematea da. 
• Zer hartu behar da kontuan umeei jostailuak erosteko? 
Jostailuaren ezaugarriak eta umearen ezaugarriak. Kontsumo
gizarte honetan kritikoak izan behar dugu.
• Informazioa falta zaigu?
Eroskira bazoaz, lau panfleto ematen dizkizute. Gainera, ez da-
go euskal produkturik eta Durangora joan beharra ere…
• Gurasoek zer egin dezakete?
Begiak zabaldu eta kritikoak izan. Sustatu trukea, berrerabilpe-
na, birziklaia… Produktu askorekin egin genezake jostailu bat.
• Besterik?
Euskarazko produktuak erostea garrantzitsua da.

ITZIAR AJURIA
11992244an jaioa

«Bidaiak»

Berbetia

GGUURREE BBEERRBBAAKK

Morfologia (10): NONDIK

Nundik kasu-markia landuko dogu gaur-
kuan, hizkuntzalarixen artian ablatibua ere
esaten jakona.
Kasu-marka hau erabiltzen dan egitura ai-
pagarri batzuk jasoko doguz.

NUNDIK DIFERENTE
_Zuek uste (d)ozue inguruko herrixetan, Ei-
barren, Azkoittixan diferente eitxen dabela
berba? _Zela, hemendik diferente? Baai!
NUNDIK JAKIN
Handik jakitzen da nun ibilli geran urte
osuan (agendatik, alegia, agendiari begi-
ratzetik).
NUNDIK ATERA KONTUAK
Etara kontuak hortik zenbateraiño sartuta
zauden sasoi haretan gaitzizenak.
NUNDIK PENTSAU
Pentsaizu hortik ze miserixa zaguan gerra
ostian.
OINGOTIK
Oingotik asmauko dozue nola egiñ, ezta!
(= oingo honetan)
NUNDIK + (KO) + ALDIAN: hemendikal-
dian, handikaldian, hortikaldian…
Eta, hi, lenengo prantzesa banderia ego-
ten zuan handiko zubixan, eta hemendi-
kaldian española egoten zuan. 
-RIK ABLATIBO ZAHARRA
Ablatibuaren forma hau erabiltzen da
oraindik gure artian, baiña esapide egi-
ñetan, jakiñetan bakarrik: bi ordurik
behin, Kalerik kale...

JJeessuuss MMaarrii MMaakkaazzaaggaa

Berrogeta hamar urte eukiko ni-
ttuan abioia lehenengo aldiz har-
tu nabanian. Oso gustora, bild-

durrik bat ere ez. Benidorrera juan ni-
tzan. Abioian jarri, eta segittuan allegau.
Esan nion illobari, “Mendarora ere
abioian juango nitzake”. Amak ez zidan
iñora juaten lagatzen.
Beti kursillotara nixela
esaten nion. 

Gerora biaje as-
ko egin dittut eta
baten batek zeo-
zer esaten baditt,
aman esana betetzen
nabillela erantzuten diot. Izan ere,
amak beti esaten zidan “ni hiltzen nai-
zenian juan hadi nahi donan lekura”,
hori zan beti bere erantzuna. Eta horixe
egitten nabil; oin gitxiago. Operau berri
juan nitzan Benidorrera, ama oindiokan
bizi zan, haura izango zan nere lehe-
nengo biajia. Ospittalian egon nitzanian
konpondu ziran ni gabe, eta aprobe-
txau egin naban, Ikastolako kursillo ba-
tzuk naukazela esanda. 

Leku askotan egon naiz: lau aldiz
pasau dot Atlantikua, eta erdixan beste
mordo baten geratu naiz, Azores eta ho-

lakuetan. Kanada, Mexiko, Kuba, Punta
Cana… Gehixena, Kanada gustau jatan.
Egun asko egon giñan orduan eta zora-
garrixa da. Neretzako gauzarik ederre-
na da biajatzia. Oiñ, biajiak egin bai,
baiña leku batera jun eta trankil egote-
ko. Ibili bai, baiña kargia eruateko mo-
duan ez nago. Kanadako biajian male-
tero eta guzti geunkan. Autobusetik ur-

ten, eta mutillak hartzen zeben
maletia: guk ezer ez

genduan kar-
gatzen. Euro-

pan ere gau-
za eder asko

ikusi dittut. 
Inglesa dau-

kat asignatura pen-
diente moduan. Ha-

mar urte gitxiago baneukaz hasiko ni-
tzake ikasten, baiña oiñ ganbaria bete-
ta daukat. Umetan ez zauan inglesa
ikasteko aukerarik; gerora periodikuakin
etorri ziran inglesezko fitxa danak batu
nittuan baina neure kontura ikastia oso
zailla da. Ordenadorian abisuak ingle-
sez urtetzen jataz askotan, eta gero “si o
no” aukerau bihar, eta ez dot jakitzen
zeri eman. Penia daukat, ez pentsau.

Etxekoak

Erraza izan zen zu maitatzea
ezinezkoa izango da zu ahaztea.

Beti gurekin izango zara.

IV. URTEURRENA
Urteurreneko meza izango da, larunbatean, azaroak 24, 

arratsaldeko 19:00etan San Bartolome parrokian.JJoossee JJuulliiaann ZZuubbiiaarrrree

Luzezabal

Hamabi urte eskas zituenean sartu zen Udal Musika Bandan. Dagoeneko 50 urte pasatu dira baina ilusioz heltzen
dio oraindik hainbeste zirrara eragiten dion afizioari. Lehenengo omenaldia jasoko du, merezitakoa. Lehena eta baka-
rra. Ez du gehiago nahi. Gazteei paso eman behar zaiela uste du. Banda ere hiru urte barru lagatzekotan omen da.

““EELLGGOOIIBBAARR AASSKKOO MMAAIITTEE DDUUTT,,
BBAAIINNAA BBAANNDDAA GGEEHHIIAAGGOO””

JOSE ANTONIO OSORO “KATXO”, BANDAKO ZUZENDARIA

} 50 urte luze bandan. Arin pa-
satu zaizkizu? 

50 urte ez dira hain azkar
pasatzen, kostata baizik. Az-
kar pasatu zaizkit zuzendari
postuan pasatako ia 24 urte-
ak. 12 urterekin hasi nintzen

bandan. Ia bizitza guztia. Afi-
zioa handia izan dut. Lagunak

banituen futbolean eta ibil-
tzen zirenak baina nik

musika nuen
gogo-

ko.

} Garai hartan ez zen ohikoa izango
musikan jardutea?

Orduan musikan jarduten zuena ban-
darako zen. Beste batzuk elizako abesba-
tzan aritzen ziren. Nire gazte denboran, ez
zegoen besterik: futbola, zinea eta musika
plazan..
} Abesbatzan ere ibilitakoa zara?

Bai, egon nintzen elizakoan, baina
bandan nahiago.
} Jasoko duzun lehenengo omenaldia
izango da?

Bai, lehenengoa. Bat eta nahikoa.
} Eta bestea bandak 125 betetzen di-
tuenean, ezta?

Bandari egingo zaio. Banda ez da zu-
zendaria bakarrik; partaide guztiak dira.
Eta nik oso talde ona dut, jende ona, pres-
tatua, eta arduratsua. Aurrekoek ere egin-
dako lanagatik jarraitzen du Elgoibarko
bandak. Orduantxe nahi nuke banda la-
gatzea. 
} Erabakia hartuta dago?

Asmoa daukat. Askotan esaten diet la-
gako dudala, zahartzen ari naizela. Gai-
nera gazteei paso eman behar zaie. 

«Txikitatik 
musika dut
gogoko»

} Ondo prestatuta daudela diozu. Non
dago sekretua?

Elgoibarren musika eskolan oso ondo
prestatzen dituzte teknikoki. 
} Gipuzkoan badaude musika eskola
gehiago, baina gutxik dute harrobi hori.
Zer pasatzen da Elgoibarren?

Musika eskola, abesbatza, banda, txis-
tulariak, dultzaineroak, txaranga, musika
eskolako banda, orkestra, soinu-joleak, triki-
tilariak… herri gutxik dituzte. Gipuzkoa guz-
tiak Elgoibarkoaren maila izango balu, ho-
beto. 
} Jarraitzalerik, publikorik ere ez da fal-
ta...

Guk herriko antzokian ematen ditugu
kontzertuak, bat izan ezik, San Bartolome
egunekoa, plazan jotzen baitugu. Gehie-
netan antzokia beteta egoten da. 
} Plazan jotzea berezia izango da zure-
tzat, ezta?

Bai, gainera goizean egoten da kaleji-
ra, gero prozesioa… 
} Tentaldirik edo eskaintzarik izan duzu
beste herri batean bandako zuzendari
izateko?

Ez, ez dut jaso nahi izan ere. Eibarren
behin esan zidaten, baina ez ofizialki. Nik
Elgoibar asko maite dut eta Elgoibarko
banda gehiago.
} Musikari eta herriari beti lotuta egon
zara...

Bai, bandaz aparte ere ibilita nago
jaunartze eta ezkontzetan, erromerietan.
Lajarekin, Angiozarko itsuarekin… jotakoa
naiz. Tokatzen zena. Jatetxe batetik deitu
eta hara joaten ginen.
} Ezkondu zinenean zein musika jo zu-
ten?

Ez nuen ezer berezirik prestatu; ez naiz
gogoratzen.
} Instrumentu kuttunena zein duzu?

Klarinetea eta saxofoia.
} Biak berdin?

Bandan klarinete-jolea izan naiz, gero
saxofoiarekin ere bai. Klarinetea zailagoa
da saxofoia baino, baina biak maite ditut.
} Entsegu asko egiten duzue bandan?

Astean behin.
} Nahikoa izaten da?

Ez, bi egun balira hobe, baina jendea
ezin da etorri. Gu afizionatuak gara, baina
musikari batzuek euren kontura entsega-

tzen dute eta gero entsegu orokorra bi or-
dukoa izaten da. Nahiko gogorra da. Bi
entsegu jarri ezkero, jendea ez litzateke
etorriko, bakoitzak bere zereginak ditu.
} Esaten da musikak piztiak ere lasaitzen
dituela. Ados zaude?

Jotzen lasaitzen da jendea eta instru-
mentu-jolea izatea izugarria da sentimen-
duz jo ezkero behintzat. Futbola gustatzen
zaionak futbolaria izan nahiko du eta Le-
henengo Mailakoa bada, hobeto…
} Dirua barra-barra irabazteko…

Bai, gu ez gara aberats bihurtu. Afizioa
handia daukagu. Ilusioa behar da. Lehe-
nengo eguneko ilusioari eusten diot. Kon-
tzertu bat heltzen denean zirrara hori sen-
titzen dut. Aurrekoek egin dutena hobetzen
saiatu behar da. 
} Zure aurrekoek ere lan handia egin
dute.

Bai, bereziki Jose Zubiaurre “Ballek”.
Beldurgarri egin zuen lana. 
} Jendeak ere estimatu zuen...

Hark pasatu zituen itzelak. Baina bo-
kazioa zuen.
} Idatzi edo konposatu duzu?

Ez, nirea zuzentzea izan da.
} Eta instrumentu guztiak berdin ezagu-
tzen dituzu?

Ezagutu bai, baina jo ez, ulertu uler-
tzen ditut.

}Ulertzeko instrumenturik zailena?
Instrumentu zail edo errazarik ez dago.

Baxua ere gustatzen zait, baina gaur
egungo gazteek nahi dute melodia, edo
trompeta, saxofoia… Banda batean denek
ezin dute aurrelari izan.
} Musika modernoagoa jotzea ere eska-
tzen dute gazteek?

Gazteek bai. Hurrengo kontzertuan lau
lan estreinako aldiz jotzen ditugu, eta kon-
positoreak modernoak dira. Klasikoa ere
gustatzen zaie, baina kontzertu batean

ezin da dena modernoa atera. Bazkari ba-
ten antzera, ez da komeni entsalada epe-
la bakarrik ateratzea. Denetik egon behar
du. Musikan berdin pasatzen da. Pasodo-
ble bat jotzen duzu girotzeko eta gero
obertura bat dator, jarraian klasikoa eta
bukatzeko zarzuela bat eta modernoak.
Modu horretan publiko guztiarekin ongi
geratzen zara. Baina partiturak oso garesti
daude.   
} Ulertzen duzu zergatik?

Bai, demagun pelikula bat: El rey león
edo Los piratas del Caribe… Egileak kobra-
tzeko eskubidea du. Valentziako etxe batek
esklusibitatea du Estatu osoan obra mo-
dernoak saltzeko eta katalogoak bidaltzen
dituzte. Konpositoreak badaki berak 50
saltzen baditu, horietatik 250 pasatuko di-
rela eta horregatik kobratzen dute garesti.
} Hamabi urterekin hasi eta lortu duzun
guztia ikusita, harro zaude?

Bai, oso pozik eta pixkana-pixkanaka
zuzendari izatea lortu dut.  Atrilean nagoe-
nean zuzendaria naiz eta hortik jaistean
laguna. 

«Banda 
lagatzeko 
tentaldirik 

ez dut izan»

Elkarrizketa osorik irakurtzeko:
www.elgoiBARREN.net

Urte biribilak, ibilbide biribil batentzat
Gogoratzen du ilusioz joan zela Udal Musika Bandan ize-

na ematea, eta “pixkana-pixkanaka zuzendari izatea lortu dut”,
argitzen digu umiltasunez. Jose Zubiaurre “Balle” eta Felix Lodo-
so Bergaretxerekin hasi zituen musika eskolak, eta jarraian klari-
nete eta saxofoian trebatzen hasi zen, Elgoibarko Musika Ban-
dako kide izatera pasatuaz. Saxofoi Tenorea jo zuen hiru urtetan
eta gero klarinetearekin aritu zen.

Bandako solista izan zen instrumentu horrekin. Eibar, Deba,
Azkoitia, Markina, Mutriku eta Ondarroako Musika Bandetan
jardun zuen instrumentu-jole. Donostiako Orfeoiarekin ere jo
zuen 13 edo 14 urte zituenean. “Elgoibarrera etorri zen Donos-
tiako Orfeoia 1958an eta herriko bandarekin batera jo zuen”,
adierazi digu. Ez zuen gehiago errepikatu orfeoiarekin, baina
“hor dago historialean. Zahartzoari egindako omenaldia izan
zen, urtero Gipuzkoako herri batean egiten zena. Gorostidi izan
zen zuzendari”, azaldu du. 

1979an bandako zuzendariorde izendatu zuten eta urte ba-
tzuetan solfeo eta instrumentuen (klarinetea eta saxofoia) eskolak
eman zituen. 1984ko urtarrilaren 6an zuzendari hautatu zuten
eta harrezkeroztik kargu horretan dihardu. 

Zuzendari denetik, hirurehun kontzertu baino gehiago eman
ditu, herrian bertan eta inguruetan. Bergara, Eibar, Azkoitia, Az-
peitia, Deba, Mutriku, Mendaro, Zumaia, Zarautz, Pasaia, Sora-
luze, Getxo, Eltziego, Biasteri, Loiola (Loiola 91ko klausura)... dira
herri horietako batzuk.

Bihar eta etzi, Santa Zezilia eguneko ekitaldien barnean,
omenaldia jasoko du bandak 50 urte bete eta gero. Musika-
ren patroiaren egunean izan behar zuen. Bandak 125 urte
betetzen dituenean lagako ei du. Batzuk ez diote sinesten,
musikari buruz hitz egiten duenean pasioz hitz egiten duela-
ko, baina bere ustez garai biribila izango da bukaera ema-
teko.

Urte biribilak ibilbide biribil batentzat. Hasierako sasoi horren
erretratu gutxi ditu, ez zirelako behar bezain beste ateratzen. Bai-
na burua argi du musika afizio bihurtu duen Jose Antonio Oso-
ro “Katxok”. 

Luzezabal

Azaroak 24, zapatua
1199::0000 Meza bandan hil diren musikarien alde.
Udal Musika Bandak Haendelen “Largo” joko du.
Handik irtendakoan, Udalera gerturatuko dira omendua
eta udaleko ordezkariak. Udaleko bilkuren aretoan,
herriko urrezko domina jarriko diote. Banda ere ekitaldi
honetan izango da.

Azaroak 25, domeka
1100..1155 Pasakalea.
1122..3355 Kontzertua herriko antzokian:
- “La Kermes de las vistillas” pasodoblea (M. Domingo)
- “Overture to a new Millennium” (Ed Huckeby)
- “Xylophonia” bakarlaria Gorka Errezil (Joe Green)
- “Pops in the Spots” (R. Kerner)
- “The Olympic Spirit” (J. Williams)

OMENALDIA EGITARAUA

Goiko ilaran eskumakoa da “Katxo”. Egun horretan
traje berria estreinatu zuen bandak. 1974ko argazkia.

ETB estreinakoz Elgoibarrera etorri zen egunean 
ateratako argazkia.

San Bartolome eguneko kalejira.

Inkesta

JUAN MARTIN
Erretiratua
61 urte

}Ez nuen ospatu, egun arrun-
ta izan zen. “Patxi” hil zela te-
lebistan esan aurretik hilik ze-
goen. Ez nintzen bereziki
poztu, edonor hil izan balitz
bezala sentitu nuen.~

ISMAEL ARENAS
Aurrejubilatua
60 urte

}Ez naiz politika kontuetan
aditua eta ia ez naiz akorda-
tu ere egiten. Lehen, gaur
egun bezala, lana egin behar
zen. Lehen arazoak zeuden,
gaur egun ere bai.~

ISABEL MARTIN
Etxeko andrea
63 urte

}Ezusteko handirik gabe bizi
nuen. 30 urte daramatzat he-
men. Jaenen jaio nintzen eta
egia da, sasoi hartan, pobre-
zia dezente zegoela. Ez naiz
politika kontuetan iaioa.~

ANA MARI LASA
Etxeko andrea
64 urte

}Askapen itzela izan zen, eta
poztu egin nintzen. Garai har-
tan ez geneukan askatasunik
eta gizartea kateatuta zego-
en. Bizimodua aldatu da, bai-
na ez gehiegi.~

Diktadore espainiarra hil zela 32 urte izan dira aste honetan.

Akorduan daukazu Franco hil zen eguna?

}Ez. Behar ditudan produktuak soilik erosten ditut eta ez diet pre-
zioei erreparatzen. Sekula ez dut erosketa kontua begiratzen, ez
dakit zenbat gastatzen dudan.~

}Bai. Atentzio gehiago jartzen dut erosterakoan eta marka zuria
deitzen dioten produktuak erosten saiatzen naiz. Asteko erosketa
merkeago ateratzen zait.~

BAI %76

Datorren asterako... Petrolioaren ordez bioerregaiak merkaturatzen hasi dira.

[ BAI ala EZ? ]

EZ %24
Erosteko ohiturak aldatu dituzu prezioak igo direlako?

Bidali SMS bat: 

BARREN (espazioa) ERANTZUNA

7505 zenbakira
SMS kostua: 0’90 euro + B.E.Z.

Ekarriko du onurarik bioerregaiak?

Hilabete honetan 
2 pertsonentzako zirkuito 
bat zozketatuko dugu
Zumaiako Zelai Talasoterapian.
Zenbat eta erantzun gehiago, 
aukera gehiago! 

www.talasozelai.com

Irune Berasaluze, Mendaroko
alkatea, Euskadi Buru Batzarreko ki-
de izendatuko dute datorren aben-
duaren 15ean. Ogibidez abokatua
da bera, Deustuko Unibertsitatean
Lizentziatua. Maiatzeko hauteskun-
deak irabazi ondoren hartu zuen
Mendaroko alkate kargua. EAJ al-
derdiko afiliatuek abenduaren 2an
izendatuko dute Iñigo Urkullu EBB-
ko presidente eta, horrekin batera,
beste zortzi lagunek osatuko dute
bilkura.  Abendutik aurrera, beraz,
EBB berritua geldituko da, izan ere,
aurreko batzarretik bi lagunek ba-
karrik jarraituko dute euren kar-
guan.  

Madalako errotonda hutsik! Ha-
rrigarria, ezta? Errotondetan apar-
katzea debekatuta dago, baina El-
goibarren orain arte libre zen. Az-
ken egunotan udaltzainak egurra
ematen hasi dira Madalako erro-
tondan. Isunak bata bestearen
atzetik jarri dituzte, errotondan ez
aparkatzeko helburuarekin eta ba-
dirudi lortu dutela. Hori da bidea?
Orain, behintzat, funtzionatu du.
Hala ere, oraindik badaukate lana
udaltzainek: Osasun Zentroko erro-
tonda, Urasandira igotzekoa, San-
ta Ana kalekoa... Ezagutuko ditugu
horiek ere hutsik?

IruneBerasaluze

DDebabarreneko Nagusien Kontsei-
luak bidalitako datuen arabera,
48,9 egun itxaron behar dira, ba-

tez beste, Mendaroko Ospitalean ebakun-
tza egiteko. Uztailean emandako datuak
kontuan hartzen baditugu, egoerak hobe-
ra egin duela esan daiteke, izan ere, or-
duan 59 egunekoa zen-eta.

Osakidetzako itxoite epeen azpitik
Eusko Jaurlaritzak ospitaleetako itxaro-

te epeei buruzko dekretua kaleratu zuen
2006an. Horren arabera, kardiologia
ebakuntzen itxarote epea 90 egunekoa
da; onkologian 30 egunekoa eta gainon-
tzekoetan 180 egunekoa. Epe hori gaindi-
tuz gero, gaixoak ospitale pribatu batera
joateko eskubidea dauka, ezer ordaindu

gabe. Mendaron inork ez du bide horre-
tatik jo. Nagusien Kontseiluaren esanetan,
neurri egokiak hartzen ari dira ospitalean
baina ez dira nahikoak: “Mendaroko ospi-
talea lehenbailehen handitu beharra da-
go”. 

Ebakuntzak egiteko epea 48,9 egunekoa
da Mendaroko Ospitalean

[ NOTIZIA ][ PROTAGONISTA ]

7
Errosario kaleko 35. zenbakian zazpi etxebizitza

berri egingo dituzte. Kultur Etxeko parkearen alboan
dagoen eraikuntza zaharra bota eta berria egingo du-
te. Lau solairu izango ditu. Bakoitzean bi etxebizitza
egongo dira, eta azkena teilatupean joango da. Az-
pian bi lokal komertzial jarriko dituzte.

[ ZENBAKIA ]

SSoorroossppeenn iikkaassttaarrooaa
Elgoibarko Gurutze Gorriak lehen so-
rospen ikastaroa antolatu du. Astean
zehar edo asteburuetan egiteko au-
kera egongo da. Informazio gehiago
lortzeko 943743864 telefonora dei
daiteke.

JJuubbiillaattuueenn AAsstteekkoo eekkiinnttzzaakk 
aasstteebbuurruuaann aammaaiittuukkoo ddiirraa
Martitzenean hasi ziren Jubilatuen
Asteko ekintzak eta asteburu honetan
izango dute jarraipena. Txokolate ja-
na, Iratxera bidaia, Gabonetako ota-
rren zozketak eta 80 urtetik gorakoen
bazkari-omenaldia egin dira orain
arte. Bihar arratsaldean kina saioa
izango da Jubilatuen Egoitzan. Do-
mekan, berriz, Meza Nagusia
12:00etan eta Gelatxorekin dantzal-
dia 18:00etan.

BBiihhaarr,, aazzaarrooaakk 2244,, GGaazztteeaakk
MMaaddaallaarraa!!
Elgoibarko gazte talde batek bizita-
suna eman nahi die herriko kaleei.
Asteburuetan kaleak hutsik egoten
direla diote eta jendea ezagutzea
gero eta zailagoa omen da. Herriko
gazteak bildu nahi dituzte eta horre-
tarako, biharko jarri dute hitzordua:
eguerdiko 12:00etan gazteak Ma-
dalara joateko deia egin dute.

GGaarrbbiigguunnee mmuuggiikkoorrrraa eettaa 
pprroodduukkttuu eekkoollooggiikkooaakk AAllttzzoollaann
Zubibai Elkartea Altzola hobetzeko
lanean ari da eta, poliki-poliki, hasi
dira zenbait gauza lortzen. Aurre-
rantzean, hilabeteko hirugarren osti-
ralean, garbigune mugikorraren bi-
sita izango dute. Karmen Plazan ko-
katuko da kamioia eta erabilitako
olioa edota elektrogailu txikiak jaso-
ko ditu. Bestalde, Ballibar baserriko-
ek produktu ekologikoak jarriko di-
tuzte salgai Altzolan. Eguerdiko
12:00etatik aurrera, Karmen Plazan
eta iturri inguruan jarriko dituzte
postuak.

[ MOTZ-MOTZIAN ]Datorren urtean hasiko dira Olasoko
errotonda berria egiteko obrak

OOlasoko errotondaren obrak
2008an hasiko dira. Eusko Jaur-
laritzako Izartu II. programaren

barruan burutuko dira obra horiek eta hel-
burua, Sigma inguruneko trafikoa hobeto
antolatzea izango da. Hilerrirako sarrera
baino apur bat beherago egingo dute bi-
ribilgunea. Proiektuak 2,5 milioi euroko au-
rrekontua dauka.

Sigma auzorako sarrera-irteera
Gaur egun Sigma auzorako dagoen

sarrera-irteera oso arriskutsua da, batez
ere, irtetzeko. Biribilgune berria egin ondo-

ren, auzora  sartzeko bakarrik erabiliko da
bide hori. Auzoaren atzeko aldetik bide
berria egingo dute errotonda berriraino
eta hori izango da auzotik N-634 errepi-
dera ateratzeko bidea. Sigma auzoan, be-
raz, trafikoa norabide bakarrean joango
da.  

Horrez gain, Sigmako industriagunera
sartzeko bidea egingo dute errotonda be-
rritik. Bide hori Goiko-Errota zubiraino iritsi-
ko da eta bertatik herri barrura sartzeko
aukera egongo da. Aukera berri horrekin,
herri barrurako sarbide bat gehiago izan-
go dugu. 

Motzak

Elgoibarko memoria historikoa berres-
kuratzeko asmoz sortu zen Elgoibar1936
taldea. Orain blog bat jarri dute martxan
eta bertan, 1936ko Gerra Zibilak Elgoiba-
rren izan zuen eragina islatzen da. Garai
hartako argazkiak, frontean hildako elgoi-
bartarren izenak, gure herrian fusilatu zituz-
tenenak eta beste hainbat informazio aurki
daiteke. Webgune horretan, bestalde, era-
biltzaileek euren iritziak emateko aukera
daukate. www.elgoibar1936.com helbide-
an aurkituko duzue.

www.elgoibar1936.com bloga sortu dute

Alfredo Etxeberria eta Jon Zubiaurre proiektuaren planoa azaltzen

MENDARON BIZI DA OLGA SALAZAR KOLONBIARRA. 37 URTE DI-
TU. GAZTEA BAINA BIZIPEN HANDIKO EMAKUMEA DUGU, DUDARIK
GABE. DUELA ZAZPI URTE ERABAKI ZUEN BIZIMODUA ALDATZEA, EZIN

ZUEN KOLONBIAN JARRAITU
ETA BERE HERRIALDEA LA-

GA ZUEN. GALIZIARA
IRITSI ZEN, BAINA EZ

ZITZAION GEHIEGI
GUSTATU. URTEBETE
GEROAGO EUSKAL
HERRIRA ETORRI

ZEN.  

kanpotarrak GUREAN[ ]

} Zergatik erabaki zenuen Kolonbiatik irtetea? 
Arazo ekonomikoengatik erabaki nuen handik irtetea.

Ni bezala, bere herrialdea lagatzen duten guztiak arra-
zoi berarengatik egiten dute. Kolonbian ez dago bizitze-
ko erraztasunik. 
} Nolakoa da Kolonbia?

Ederra! Leku zoragarria da, baina bizimodua gogorra
da. Gobernuek ez dute laguntzarik ematen eta lana bi-
latzeko arazo handiak daude. 30 urtetik gorakoentzat ez
dago lanik. Jende gehienak kotoigintzan egiten du lan,
horixe da lurraldearen diru-iturria. Nik izan nuen lana ur-
te batzutan, baina egun batetik bestera lanik gabe gel-
ditu nintzen eta horrela ez dago bizitzerik. Kolonbian ez
dago erdi mailako bizilagunik, denak oso aberatsak edo
oso pobreak dira.
} Zaila egin zitzaizun zure herrialdea uztea?

Bai, gogorra da. Ama, ahizpa, nebak eta 11 urteko
alaba utzi nituen bertan. Ez zen erraza izan. Zorionez, ur-
tebete baino lehenago ekarri ahal izan nuen nire alaba
hona eta orain nirekin bizi da Mendaron. 

} Nola hartu zaitu Mendaroko herriak?
Oso ondo. Galizian egin nuen, urtebete baina ez zi-

tzaidan gustatu. Mendaron askoz hobeto nago. Iritsi eta
berehala maitemindu egin nintzen. Bost urte daramatzat
mendaroar batekin ezkonduta. Nire alabak hemezortzi
urte ditu eta bere ere oso gustura dago. Hasieran Kolon-
biara itzultzea nahi zuen, baina orain oso ondo dago.
Ikasten ari da eta lagun onak egin ditu. Aurten ez da ni-
rekin joan Kolonbiako senideak bisitatzera ere! 

«Euskal Herriko hotza ez dut oso ondo
jasaten, Kolonbia askoz epelagoa da»

} OLGA SALAZAR
KOLONBIA [HEGO AMERIKA]

«Kotoigintza da
Kolonbiako diru iturri

garrantzitsuena»

EETTXXEE AAPPAAIINNDDUUZZ

11.. NNeeuurrrriiaa hhaarrttuu
Estali nahi den guneari neurria hartu

behar zaio. Hutsik dagoen lekua bada,
bilaketa errazagoa izango da zentimetro
batzuk gorabehera. Baina altzariak
dauden tokian (mahai edo sofa baten
azpian) neurriak zehatza izan behar du.

22.. AAppaaiinndduurraarrii kkaassuu eeggiinn 
Gelaren itxura oso modernoa bada,

horren parekoa aukeratu beharko
zenuke, oreka hori hauts ez dezagun.

33.. HHaaiieenn aarrtteeaann oonnggii kkoonnbbiinnaattzzeenn ddiirraa.. 
Albonbra konbinaketa askotarikoa

izan daiteke eta gela batetik bestera
aldatzen joan daiteke. Pertsiar estiloko
bat behin erosi badugu, hurrengoan
beste mota bat aukera genezake,
est i loak aldatuz, baina apaindura
orokorrarekin bat eginez.

44.. EErraabbiilleerraa
Ez da gauza bera askotan

erabilitako bat, edo ukitu ere ez dugun
beste bat. Hori dela eta gogortasuna,
kolorea eta garbitzeko erraztasuna
bezalako irizpideetan ohartu behar
gara.

55.. KKoolloorreeaa
Klasikoa edo harmoniaz betea nahi

baduzu, aukera ezazu kolore ilunekoa
lurrean jartzeko, kolore ez iluna ez argia
hormetarako, eta argia sabairako.

DEKORAZIO GEHIGARR IA

NNoollaa aauukkeerraattuu aallffoonnbbrraakk

Etxea girotu nahi baduzu, txarroa da
aukerarik aproposena. Baina
hautua egokiena izan dadin, lore

rik eramango duen erabaki beharko
duzu. Kontuan hartu behar da
pitxerraren arabera jarriko ditugula.
Txarroa bera ezin politagoa bada,
zertarako erantsi loreren bat? Gakoa
orekan dago, dena bere neurrian egon
dadin.

KKoolloorree aauukkeerraakkeettaa
Material mota ugari daude: zura,

kristala, keramika, portzelana… Baina
kolore argiko gela bada, kolore biziak
erabiliko ditugu edo oso lore koloretsuak.
Eta alderantziz, altzari ilunak baditu eta
argi nahikoa sartzen bada, kristalezko
ontziak hautatuko ditugu kanpoaldeko
argi-izpiak sar ditezen.

KKrriissttaalleezzkkoo lloorroonnttzziiaakk
Beirak dotorezia eransten du eta kris-

tala bera apain geratzen da koloreztatu-
rik badago, baina ez ordea garden-gar-
dena bada. Kasu horietan, zortuin altuko
lore freskoak jar daitezke, baina inoiz ez
plastikozkoak. Maskor handiak, txikiak
edo harea ere jar dezakegu itxura era-
kargarriagoa emateko.

PPiittxxaarrrraarreenn ttaammaaiinnaa
Lorearen tamainak adieraziko du noiz

jarri txarro handia edo txikia. Zutoin
altukoak ez da komeni pitxar baxu
batean nahastea, lorontzi estuetan
egokiago baitaude. Fruitu lehor eta
loretxo batzuk, berriz, aho zabala duen
pixar baxu batean koka daitezke. Sasoian
sasoiko loreak merkeagoak dira, ohiko
larrosa eta gladioloak baino.

NNoonn kkookkaattuu
Ez da gauza bera al tzari  bat

egongelaren erdian edo bazterrean
egotea. Erdigunean badago, begiratzen
ditugun leku guztietatik, loreek itxura
bera izan behar dute. Hori zurtoinak
pitxer baxuetan moztuz lortzen da, eta
lore luzeak modu berean banatuz ontzi
altuetan.

PPiittxxeerrrraakk,, lloorreeeekkiinn eeddoo lloorreerriikk ggaabbee??

BIENA AROZTEGIA
Ermuaranbide 12, 14, 16
baxua
%% 943 743 116

GARCIA AROZTEGIA
P. Muguruza, 30
%% 943 743 238

ESTUDIOS ARRILLAGA
Errosario, 15 behea - ELGOIBAR
%% 943 744 055  / 943 744
019
Arragueta, 12 behea - EIBAR

ZALDUA ITURGINTZA
Urasandi, 17 baxua
%% 943 740 530
%% 605 714 905
fontaneriazaldua@euskalnet.net

ARAMAR ELEKTRIZITATEA
Morkaiko, 1
%% 943 741 280 

UTZI ZURE ETXEA PROFESIONALEN ESKU · UTZI ZURE ETXEA PROFESIONALEN ESKU · UTZI ZURE ETXEA PROFESIONALEN ESKU · UTZI ZURE ETXEA PROFESIONALEN ESKU · UTZI ZURE ETXEA PROFESIONAL

IMAR AROZTEGIA
Olaso, 15 – 55 pabilioia A1
%% 943 531 471
%% 646 905 564
%% 609 054 978

URZELAI ELEKTRIZITATEA
Santa Ana, 12-14
%% 943 741 376

ONGI ITURGINTZA
Olaso poligonoa, 15-68 pabilioia
%% 943 74 28 80

BIGARA ERREFORMAK 
San Frantzisko, 11-5 
%% 696 95 27 95
%% 696 95 27 96

ANE DEKORAZIOA
Santa Ana , 8
%%/Fax.: 943 74 35 09

LODOSO AROZTEGIA
Leihoak
Sigmako industrialdea
Xixilion 2-2. pabilioia 3.
zenb.

ARKHIRU ARKITEKTURA
Xixilion kalea bs 1.bulegoa SIG-
MA
%%/Fax.: 943 74 31 45

DIS –ART DISEINU 
ESTUDIOA
Pedro Muguruza Etorbidea 5 
%%/Fax.: 943 74 32 45

IPINTZA PINTURAK
Foruen Enparantza, 4
%% 943 740 440
%% 607 740 440

ULAZIA AROZTEGIA
Santa Klara, 10
%% 943 740 547

RILLAGA
hea - ELGOIBAR
  / 943 744

ehea - EIBAR

E. ARANDIA
Urasandi, 22 baxua
%% 605 705 204

RE ETXEA PROFESIONALEN ESKU · UTZI ZURE ETXEA PROFESIONALEN ESKU · UTZI ZURE ETXEA PROFESIONAL

IMAR AROZTEGIA
Olaso, 15 – 55 pabilioia A1
%% 943 531 471
%% 646 905 564
%% 609 054 978

BIOK DEKORAZIOA
Santa Klara, 26 behea
%% 943 741 552
%% 606 431 119-20

Zure gela txikiegia, handiena,
al tuegia… bada, bost aholku
praktiko eskaintzen dikizuegu.

11.. LLooggeellaa lluuzzeeeeggiiaa ddeellaa??
Zatikatu eta bereiztu gutxienez bi

espazio: irakurtzeko, elkartzeko edo nahi
duzunerako. Erabi l i  al fonbra edo
tapeteak leku bakoitza mugatzeko, eta
batu ahal duzuen egokien diseinu
bakoitza. Kolore i lunak erabi l tzen
badituzu mutur bakoitzean, horiek
azpimarratuko dituzu, ikus ahalmena
gutxituz.

22.. GGeellaa eessttuuaa ddeellaa??
Jar itzazu zure altzairuak zeharka,

margotu horma al tuenak kolore
freskoarekin, bistara handiago eman
dezan eta ipini margo, altzairu edo
alfonbrak horma laburrenaren kontra.

33.. SSaabbaaiiaa bbaaxxuu ddaaggooeellaa??  
Ahal duzun neurrian “altxatu” osagai

altuekin, liburutegiekin esaterako. Zorutik
luzatzen diren gortinak ere balekoak
dira, lanpara altuak bezalaxe. Margotu
sabaizuna kolore argi eta freskoekin eta
horrela argiago eta irekiago dagoela
emango du.

44.. LLooggeellaa aallttuueeggiiaa ddeellaa??
Osagai lauak erabil ditzakezu sabaia

gerturatzeko: altzariak, moldurak eta
apalak. Gainera moldurak eta aulkiak
babesteko hegalak ere jar daitezke.
Trikimailu horiekin gertutasun sentsazioa
gordeko da. Era berean, margotu sabaia
kolore ilun eta apalekin.

55.. HHaannddiieeggiiaa ddeellaa??
Bereiz itzazu leku intimoetan eta jarri

aulki pare bat diban baten ondoan,
beste bi aulki eta mahaitxo bat, sofa eta
aulki bat eta antzekoak. Gela erosoago
geldi tuko da. Kolore epelek gelen
mugimendua eragiten dute, aurreratzen
joango bazina bezala.

Zure gelak duen arazoa edozein
dela ere, gogoan hartu kolorea eta
lerroen osaketa.

BBoosstt aahhoollkkuu ggeellaa aallddrreebbeessaakk aappaaiinnttzzeekkoo

Gela zehatz bakoitzean denbora
gehiago pasatzeak badu
eraginik. Feng Shuiak garrantzi

handia ematen dio horr i ,  jakin
badakielako logelan orduak eta orduak
pasatzen ditugula. Logela egoki batek bi
osagai izango ditu: intimitatea eta
deskantsua.

Ohearen lekuak berebiziko
garrantzia du eta i r izpide hauek
jarraitzea gomendatzen du:

q Ispilu bat nahikoa da logelan,
baina ez du ohean gaudenean
agerian egon behar.  I txuroso
gaudenean gure i rudi onena
emateko leku aproposenean jarri
beharko litzateke.

q Ohearen burualdea atetik ahalik
eta urrutien egon beharko luke, ez
noski atearen jarraian.

q Oheak bizkarraldea eduki behar
du, eta ez ditugu ohe atzean leihorik
edo ispilurik ipiniko. 

q Bikotez aldatzen badugu, komeni
da ohez aldatzea edo gutxienez
barrukalde berria jartzea.

qAhalik eta aparatu elektroniko
gutxien eduki.

FFeenngg SShhuuii llooggeellaann

Gure oheburukoa nahi bezain eder gera dadin, hainbat
irudiren artean aukera daiteke. Hori gutxi balitz, diseinua
egitea ere zilegi da nahi dugun kalitatezko argazki

horrekin. Oheburuko berezi horiek ez dira edonola egiten.
Horretarako trazu fineko oihal bat erabiliko dugu, apropos
trataturikoa. Emaitza aho zabalik lagatzeko modukoa da.

AArrggaazzkkiizz oossaattuuttaakkoo
ddeekkoorraazziiooaa

Estoreek lortzen dute ohiko ehun estanpatuek lortzen ez duten
zirrara. Argazki-estoreak 1,74 metro zabalera bitartean ezar
daitezke eta asmoa leiho tarteko hutsune hori betezeko

modu egoki bat izatea da. Bide batez, behin betiko arte lan bat
edukitzea lortzen da, erakusketa baten pare. Leku malguetan
inprimitzen dira bertan ondo biribiltzeko.

EEssttoorreeaakk

OOhhee--bbuurruuaakk

l HHiirriibbuurruuaa:: Bogota
l AAzzaalleerraa:: 1.141.748 km2

l BBiizzttaannlleerriiaa:: 41.242.948
l DDeennttssiittaatteeaa:: 35,2 biz/m2

l HHaazzkkuunnddee ddeemmooggrraaffiikkooaa:: %1,6 
l BBiizzii IIttxxaarrooppeennaa:: 69 urte
l GGoobbeerrnnuuaa:: Errepublika

KKOOLLOONNBBIIAA

¤
û¤

} Zu joaten zara Kolonbiara seni-
deak bisitatzera?

Bai, ahal dudan guztietan joaten naiz,
urtean behin gutxienez egiten dut Kolon-
biara bidaia. Aurten nire senarrarekin joan
naiz, oraindik ez zuen nire familia ezagu-
tzen. Izugarri gustatu zaio nire herrialdea.
Calin bizi dira nire senideak, iparraldean
dago. Hiri polita da, benetan. Hemen na-
goenean Kolonbiara joateko irrikitan ego-
ten naiz, baina han nagoenean hona
etortzea nahi izaten dut. 
} Hemen zertan diharduzu?

Garbiketa enpresa batean egiten dut
lan. Ez naiz aberatsa, baina ondo bizitze-
ko dirua soberan daukat eta, gainera, Ko-
lonbiako senideei bidaltzeko apur bat gel-
ditzen zait. Orain, bestalde, tornugintzako
ikastaro bat egiten hasi naiz IMHn.  Enpre-
setan tornugintzarako langileak behar di-
rela esan didate. Ikastaroa amaitutakoan
enpresaren batean lanean hastea gustatu-
ko litzaidake. Oso jatorrak dira irakasleak
eta IMHko langileak. Oso gustura joaten
naiz klasera. 
} Zer da Euskal Herritik gehien gus-
tatu zaizuna? 

Orokorrean dena gustatu zait. Bizimo-
dua erraza da hemen, erosoa. Lasai bizi
naiz, beldurrik gabe. Hasieran jendeare-
kin apur bat harrituta gelditu nintzen. Eus-
kaldunak nahiko zakarrak zarete hitz egi-
terakoan, gu askoz maitakorragoak gara.
Hemen jendeak edozer esaten dizu, edo-
zein modutan eta batzutan min ematen
dute. Denborarekin konturatu naiz inten-
tzio txarrik gabe egiten dutela, baina ha-
sieran kostatu zitzaidan hizketa tonu ho-
rrekin ohitzea. Euskal Herriak daukan txa-

rrena negua da. Kolonbia askoz epela-
goa da. Aldaketa klimatikoak eragina
izan du han ere, eta orain euri gehiago
egiten du, baina hotzik ez. Hotza ez dut
oso ondo jasaten. Euskal Herrira etorri ar-
te ez nuen elurra ezagutzen, hemen ikusi
nuen lehenengo aldiz. Senarrak esaten
dit hotz egiten duenean arropa gehiago
janzteko, baina ez zait gustatzen jantzi
askorekin ibiltzea. 
} Etorkizunerako asmorik?

Kolonbiatik irten nintzenean nire as-
moa ahalik eta azkarren bertara buelta-
tzea zen, diru apur bat egin eta buelta.
Oraingo egoera oso desberdina da. He-
men geldituko naiz bizitzen, nire senarra-
rekin. Alaba ere oso gustura dago Euskal
Herrian. Ez dut galduko Kolonbiako seni-
deekin daukadan harremana, baina bisi-
tan soilik joango naiz.

SASOI BATEAN URTXINTXA BATEK PENINTSULA OSOA ZEHARKA OMEN ZEZAKEEN HEGOALDETIK IPARRALDERA LURRIK UKITU GABE. AITOR
CUERDA, IMANOL BERISTAIN ETA IKER CALVO ERE GURE KALEETAN TOPA DAITEZKEEN OZTOPO GUZTIEI AURRE EGITEKO PREST DAUDE
KATAGORRIEN MODURA. PARKOURRAREN INGURUKO DOKUMENTAL BAT IKUSI ETA HARREZKEROZTIK DIZIPLINA HORRETAN TREBATZEN ARI
DIRA. 11 URTE ESKASEKIN SAIATZEN DIRA HERRI BARNEAN AURKITZEN DITUZTEN HESIAK GAINDITZEN. HORIXE DA PARKOUR, PRESTAKUNTZA
FISIKOA ONA,  KONTZENTRAZIO MAILA ALTUA ETA NORBERAREN BELDURRAK GAINDITZEA ESKATZEN DUEN FILOSOFIA

F
rantsesetik dator “parkour” adiera.
Ibilbidea esan nahi du eta sortu
zenetik, makina bat gorabehera
bizi baditu ere, mundu osoko
gazteen arreta piztu du. Herrian

bertan ere baditu zale ugari, horietako hi-
ru dira Aitor Cuerda, Imanol Beristain eta
Iker Calvo. Jantziak daude parkour mugi-
menduan eta duela urtebete inguru tele-
bistan dokumental bat ikusi zutenetik, ez
dute atzera egin.

Herri eskolako 6. mailako
ikasle horiek badute meritua,
eta parkourrak eskatzen duen
diziplina horretan euren burua
probatzen ari dira. Ilusioa jar-
tzen dute oztopoak gainditzeko
erronkan eta ahal duten neu-
rrian, jauziak egiten dituzte ore-
karik galdu gabe. 

Norbere burua proban jarri 
Horixe da parkourraren lehen

lezioa, norberak dituen beldur eta
mugak gainditzen saiatzea eta hiru
gaztetxook horixe egiten dute. Jau-
ziak direla, eskuak erabili gabe ho-
dien gainetik gora joan... Hasi zirenetik
bakoitza bere teknika hobetzen joan da
eta bakoitzak badu bere espezialitatea.
“Hainbat parkour mota dago, baina ba-
koitzak nahiago du besteengandik bereiz-
tea”, adierazi digute.

Diziplina mota horien artean, saiatzen
dira “katuarena” egiten, hankak lehenen-
go pasa eta eskua gero, edo-eta lurrean
jarri eta 360º graduko itzulia ematen. Ez
dira horiekin bakarrik konformatzen, eta
argazki sesioan bertan ikusi genituen au-
toetan esku bat jarri eta jauziak egiten, fut-
boleko zutoin batera igo eta itzuli bat
egin, hirurak jarraian, bata bestearen a-
tzean.

Internet, informazio iturri
Interneten denetik dagoela gauza ja-

kina da, baina hiru mutiko horiek sekula-
ko etekina atera diote. Batetik ondo pa-
satu dute Youtubeko bideoak ikusten, eta
bestetik euren jakintzarako primeran etorri
zaie. “Twister taldekoek izugarrizko jau-

ziak egiten dituzte eta baita Team W-ko-
ek. Ikusgarria da”, adierazi digu Imanol
Beristainek, hiruretan  parkourraren defen-
tsa serioen hartzen duena. Arriskua egon
badagoela badakite eta euren burua
proban jarri dute, baina tentuz jokatuz.
“Behin joan ginen Andikano ingurura eta
errekara erortzeko aukera zegoen ondo

egiten ez bazenuen bira”, azaldu du
Aitor Cuerdak.

Gurasoen aholkuak
“Amak kontuz ibiltzeko esaten dit

eta aitak berriz, gustukoa badut, ja-
rraitzeko”, dio Imanolek. Baina ez
dute animo askoren premiarik, go-
goan dutelako parkourraren bidez
euren burua probatzen ari direla.
Horrek segurtasuna ematen die.

Elg*pk taldea
“Litekeena da aitak elastiko

bat egitea Elg*pk gure taldea-
ren izenarekin, logo propioa

eta guzti”, dio Imanol traceurrak (par-
kourra praktikatzen dutenei horrelaxe dei-
tze zaie). Elgoibarren ere ezagutzen dute
zaletu gehiago, eta pixkanaka-pixkanaka
gero eta jende gehiago dago jakinaren
gainean. Herri eskolan bertan ere jakin-
mina eragiten du eta askok galdetzen die-
te zer egiten duten. “Parkour”, erantzuten
dute umiltasunez.

GAZTIA NAIZ barren
Gazte gaia...

HHEERRRRIIKKOO URTXINTXAK

Joko bat? Ez, eskerrik asko
Hirurek serio hartzen dute, eta ez dute joko moduan

ikusten. “Serio hartzen dugu, ez tontoarena egiteko”, dio
Imanolek. Eta zentzu horretan aurreratu digu ez dela geldi-
tuko behar bezain beste ikasi arte. Eurek ez dute jackass
egiten. “Barre egiteko ondo dago baina guretzat ez da
denborapasa bakarrik”, dio ziurtasunez.

Serio hitz egiten dute, ikasteko irrika dutelako, baina
presiorik gabe. Jauziak egiten ikusi ditugun momentuan, irri-
barretsu daude baina euren urratsetan kontzentraturik, de-
na arazorik gabe atera dadin.

Ingurunea errespetatu
Parkourra praktikatzen duen batek ez luke axolarik ga-

be jokatu behar. “Bestela ez da traceur bat”, erantzun di-
gute. Zenbait lekutan ospe txarra badute ere, diziplina ho-
ri egiten dutenek ingurunea errespetatzen dute jendea az-
toratu gabe. Benetako traceur batek lortuko duela dakiene-
an ekingo dio jauziari eta ez du ondoan duenarekin lehia-
tuko. Parkourraren xedea mugimendu aske eta arina egitea
da; atzera egin gabe. Parkourraren leloa izan eta irautea
da, arriskurik hartu gabe. Baita norberaren mugak ezagutu
eta erronkak betetzen joatea ere. Imanolek, Aitorrek eta Ike-
rrek eman diguten lezioa ere horixe izan da. Euren burua
hobeto ezagutu ahala, parkourra gero eta serioagoa izan-
go da. Gero eta erakargarriago edo sakonago.

Z barren

TXINTXAK
euren hitzetan
Sorrera...

David Belle da parkourraren sortzailea. Haren aita
suhiltzailea eta militarra izaki, “Georges Hèberten Metodo
Naturala” irakatsi zion: Armadan erabiltzen den diziplina
gorputza bakarrik baliatuz, oztopo naturalak gainditzeko
asmoz. Era berean, militarren entrenamenduan trebatu zuen
eta azkenik, Davidek ikasitako hori bere herrira egokitu zuen,
hiriaren tamainako bertsioa bat osatuz. Kalean sentitu zen
eroso, eta hori dela-eta parkour talde bat eratu zuen.

Kultura

RRuben Arozena komikigileari omenal-
dia eskaintzen ari zaio Euskal Irudi-
gileen Elkarte Profesionala, Getxoko

VI. Komiki Azokan. Orain dela bi urte hil
zen artista elgoibartarraren lanak erakus-
ten ari dira astelehenaz geroztik. Lanok
azaroaren 30era arte izango dira ikusgai
Getxoko Villamonteko erakusgelan.

Ruben Arozena “Arotz” komikigile ga-
rrantzitsua izan zen. “Habe”, “Habeko
Mik”, “Ipurbeltz”, “Hemen” eta “Aizu” euskal
aldizkarientzat margotu bazuen ere, “El Vi-
bora-n” ere jardun izan zuen. Horrez gain,
Italiako “Bronx” aldizkariarentzat ere lan
egin zuen. Komikigintzako lan gehienak
90.eko hamarkadan sortu ondoren, arte
munduan murgilduz joan zen, baina  se-
kula ez zituen binetak alboratu. Irudigileen
Elkarteko kideen iritziz, Ruben Arozena go-
goratu eta aldarrikatu beharreko artista
da. www.elgoiBARREN.net gunean Triski
eta Bi Luma-ren azken lanak ikus daitezke.

UUxxuuee AAllbbeerrddiikk ffiinnaalleerraa   hheell--
ttzzeekkoo aauukkeerraa gguuttxxii ddaauuzzkkaa

Zapatuan Eskoriatzako kiroldegian
jokatu zen Gipuzkoako bertsolari txapel-
ketako finalaurreko kanporaketan fin aritu
zen elgoibartarra. Bertsoak txukun osatu
zituen eta bukaera politak bota zituen. Ez
zen, ordea, nahikoa izan. Jon Martinek
eskuratu zuen finalerako lehen txartela.
Uxue bosgarren lekuan sailkatu zen 484
punturekin eta aukera gutxi dauzka fina-
lean sartzeko. 

GGiippuuzzkkooaakkoo BBeerrttssoollaarrii
TTxxaappeellkkeettaakkoo ffiinnaalleerraa aauuttoobbuussaa

Elgoibarko Izarra elkarteak Gipuzko-
ako Bertsolari Txapelketako finalera joate-
ko autobusa jarri du. Autobuseko txartela
eta sarrera eskuratzeko elkartera joan be-
harra dago azaroaren 26a baino lehen.
Informazio gehiagorako, deitu
943741626 zenbakira. Finala abendua-
ren 16an izango da Donostian. 

EEuusskkaarraarreenn jjaattoorrrriiaazz bbeerrbbaa
eeggiinnggoo dduu JJoossuu NNaabbeerraanneekk

Josu Naberan ikerlari eta idazleak
euskararen jatorri eta sustraien inguruko
hitzaldia emango du eguenean, azaroa-
ren 29an, AEKren 25. urteurreneko ospa-
kizunak direla eta. Naberanek Europako
mendebaldeko toponimiak ikertzean
errepikatzen diren erroak aurkitu ditu. Hi-
tzaldia Kultur Etxeko hitzaldi gelan izango
da, 20:00etatik aurrera.

IInnddiiaakkoo ttxxoottxxoonnggiillooaakk
“Animalien istorioak” izeneko txotxon-

gilo emanaldia izango da Elgoibarko
Herriko Antzokian, abenduaren 2an, Cal-
cutako Dolls Theatre taldearen eskutik.
Sketch bidez osatutako naturari buruzko
lana da. Emanaldia 16:30etan izango
da eta sarrerak egunean bertan salduko
dituzte. 

Besteak beste, Unai Iturriaga, Igor Elortza eta Josu Zabalak osatzen duten Gu
Ta Gutarrak taldeak Elgoibarren joko du datorren barixakuan, azaroaren 30ean.
Proiektu horri buruz zera diote Iturriaga eta Elortzak: “Zazpi Eskalerekin egiten ge-
nuen antzeko zerbait egin behar genuen; baina zerbait ezberdina, zerbait bertso-
lariagoa, zerbait soilagoa”. Kontzertua Herriko Antzokian izango da eta 22:15etan
hasiko da. Sarrerak Kultur Etxean eskura daitezke aldez aurretik, 8,5 eurotan. 

Getxoko Komiki Azokak Ruben Arozena
elgoibartarraren lanak erakusten dihardu

Gu Ta Gutarrak taldea datorren barixakuan

AAzken bi aldietan Karakateko igoeran
finenak ez dira herriko lasterkariak
izan. Txirrindulari ohi batek izan du

azkenik txapela etxean lagatzeko ohorea.
Iñigo Larizek lehenengo aldia zuen proba
honetan eta bizikleta gainean duen
ausardia, tontorretara egokitzea besterik ez
du egin. Bera izan zen azkarrena 31`32”
denborarekin, hotzari eta oztopo guztiei
aurre eginez.

Iaz baino hobeto
Errekorretik urrun geratu zen txirrindulari

ohia, baina horrek ez zion meriturik kendu,
hain ezagunak ez zituen bidezidorretatik
bikain pasatu zen. Iaz baino lau lagun
gutxiagok parte hartu zuten pasa den
zapatuan. Baina elgoibartarrek oro har
ondo jardun zuten, hamar lehenengoen
artean bost sailkatu baitziren; pasa den
urtean baino bat gehiago. Lehen
emakumea, eta bakarra, Pilar Arriola izan
zen 42’10”ko denborarekin. Karakateko
igoera sasoiko dago, bai gazte eta
nagusiagoentzat. 17 urteko lagun bat izan
zen parte-hartzaile gazteena eta helduena,
76 urteko azpeitiar bat. Bejondeiela!

AArrggaazzkk iiaakk ,,  bbiiddeeooaakk eettaa
aaddiieerraazzppeennaakk:: wwwwww..eellggooiiBBAARRRREENN..nneett

KARAKATEKO XIV. IGOERA

Iñigo Lariz elgoibartarrak ezustekoa eman zuen estreinako 
parte-hartzean txapela lortu eta gero

Postua Izena Herria Denbora
1 Iñigo Lariz Elgoibar 31:32
2 Mikel Albeniz Donostia 31:57
3 Jose Mari Fdz “Suso” Elgoibar 32:28
4 Igor Urionabarrenetxea Aulestia 33:09
5 Ibon Gabilondo Elgoibar 33:24
6 Javier Gardoño Anoeta 34:03
7 Igor Rey Mendaro 34:25
8 Koldo Azkorbebeitia Soraluze 34:32
9 Haritz Arrieta Elgoibar 34:47
10 Asier Arrieta Elgoibar 35:27
11 Jose Antonio Ruiz Elgoibar 35:42
12 Igor Ezenarro Mendaro 36:37
13 Aitor Osoro Elgoibar 36:55
14 Sabin Zenarruzabeitia Aulestia 37:30
15 Gorka Tornos Soraluze 37:32
16 Gorka Aguirreazaldegui Elgoibar 37:45
17 Eduardo Uribe Elgoibar 38:14

Postua Izena Herria Denbora
18 Ibon Villanueva Elgoibar 38:33
19 Jon Peli Uriguen Elgoibar 39:15
20 Jorge Manuel Fdz. (Carrete) Elgoibar 39:15
21 Iñigo Iriondo Bermeo 40:12
22 Mitxel Zenarruzabeitia Aulestia 40:24
23 Javier Fernandez Elgoibar 40:32
24 Roberto Garcia (Txeto) Elgoibar 40:37
25 Pilar Arriola Elgoibar 42:10
26 Gonzalo Saez Elgoibar 42:28
27 Ignacio Perez Elgoibar 42:45
28 Juan Mari Ansa Elgoibar 44:04
29 Juan Jose Gurrutxaga Elgoibar 44:48
30 Patxi Alberdi Azpeitia 45:29
31 Jose Mari Alberdi (76 urte) Azpeitia 45:37
32 Iker Torrientes Soraluze 45:58
33 Jose Mari Elustondo Elgoibar 47:10
34 Xabier Elustondo Elgoibar 55:57

SA I LKAPENA

«Jende gaztea animatu nahi dut 
parapentean salto egiteko»

JESUS MARI ETXEBERRIA JUBILATUA

} Aspaldiko ametsa zen parapentean
salto egitea?

Orain dela lau urte edo, lagun ba-
tzuekin egoten nintzen, Manolo Alvarez
zenarekin eta bere arrebarekin eta.  Pa-
rapentean ni ere eurekin joango nintza-
tekeela esaten nien beti, beti joateko
eta beti joateko. Gero Manolo hil zen
eta gauza gelditu egin zen. Hiru urte
pasatu dira, eta azken San Bartolomee-
tan Maitek atzetik: “Jesus Mari, hartu dut
ordua datorren zapaturako”. Eta “bale”,
esan nion.
} Horrelako kontuetan lehenago ere
ibilia zinen?

Sekula ez. Abioian bai. Baina horre-
lakorik ez behintzat.
} Prestakuntzarik behar izan zenuen?

Ez. Monitorearekin egin nuen salto.
Mendiko botak eroateko eta txamarra
polar batekin joan nintzen eta egon
pixka batean haizea ondo jarri arte,
kaskoa jantzi eta ospa! Handik hilebete
batera ETBko ekipo bat etorri zen eta
berriro egin nuen salto, eta entrebista-
tzaileak eta kamerak ere salto egin zu-
ten.
} Bi bider egin duzu salto orduan.
Beldurrik ez daukazun seinale.

Beldurra beti dago. Abioian joanda
ere. Baina  pilotua joanez gero, ziurra-
goa izango da, eurak jakingo dute.
} Nondik nora egin zenuten salto?

Zarautz eta Orio artean. Bi kanpin
badaude Zarautzen, ba goragotik. Ta-

laimendi uste dut daukala izena, ez da-
kit ziur. Eta hortik irten egiten duzu itsaso
aldera pixkat, eta aprobetxatu haizea.
Airean zortziak egiten ibili ginen. Moni-
torearekin batera joan nintzen eta bi
pertsona asko dira ondo ibiltzeko, ho-
rregatik bajatu ginen Oriora. Bestela
bat bakarrik ibiltzen denean, mendi ton-
torrean bertan bajatzen da.
} Denbora guztian itsaso gainean
egin zenuten hegan?

Itsaso eta mendi artean. Demaseko
barrankoa dago han. Gero handik ir-
tenda, hura han behean dago! Behin
gelditu ginen horizontalean ia, para-
pentea eta gu, kolunpio batean bezala!
} Nola ikusten da dena goitik?

Gertu-gertu. Ondo. Zenbatera ibili-
ko ginen ba? Berrogeita hamar metro-
ra? Desberdina da lurretik ikusita dena,
barrankoak eta pendizak. Itsasoa ere
desberdin ikusten da.
} Zein izan zen momenturik zailena?

Lehenengo aldiz, salto egiteko mo-
mentuan. Goian ez. Gero jarrita joaten
zara, ohol batean. Baina airean egon
arte, ibiltzen bezala joan behar duzu.
Gero ipini ipurdia eta kableari heldu.
Bajatzeko pixkat zaila da. Lehenengo
aldiz ondo bajatu ginen, baina bigarre-
nean tankalatraba ibili ginen, haize pix-
kat zegoen-eta. Baina ondo.
} Besterik esan nahi duzu?

Jende gaztea animatu nahi dut pa-
rapentean ibiltzeko. Badago taldea.

«Behin ia horizontalean gelditu ginen
parapentea eta gu»

Jesus Mari Etxeberriarentzat adina ez da oztopo izan bere ametsak
gauzatzeko. 73 urterekin parapentean salto egitera ausartu zen irailean,
monitore batek lagunduta. Urrian, errepikatu egin zuen. Esperientzia hor-
rren nondik norakoak azaldu dizkio BARRENi.

AAutodeterminazio eta erabakitze es-
kubidearen alde mendi igoera anto-
latu du Mendaroko ezker abertzale-

ak. Udaletxean hasi eta Alkortan bukatuko
da. Santa Krutz, Antena eta Ixasuetatik iga-
roko da. Parte hartzaileak 10:00etarako
daude deituta, proba hasi baino ordu erdi
lehenago agertu behar baita. 4,7 kilometro
dituen ibilbidean izena ematea doakoa
izango da.

Iaz 22 antxintxikarik parte hartu zuten Jo-
su Arregi azpeitiarrak irabazi zuen proban.
Azpeitia, Elgoibar, Mendaro, Aulesti eta
Markinako lagunek parte hartu zuten. One-
nak 21:12 behar izan zituen. Azkenak tarte
bera egiteko denbora bikoitza behar izan
zuen gutxi gorabehera. Errekorra betetzea
ez da helburua, goiz pasa aldarrikapen

horien lelopean igarotzea baizik.
Alkortara igotzen diren guztientzat ha-

maiketako bat prestatuko dute aurten ere.
Antolatzaileak gustura geratu ziren iaz jaso
zuten erantzunarekin eta biharko proban
ere harrera beroa espero dute.

Javi Gurrutxaga izan da Eibar Taldearen karteleko protagonista
Futbolak oraindik ez du galdu epiko-

tasunik, bereziki talde txikiagoetan. Nego-
zioaren diru goseak ez du irudimenarekin
amaitu hortaz, ez behintzat Eibarko Futbol
Taldean. Jarraitzaile fidelak eta nortasun
propioa ditu talde historiko horrek eta Ja-
vi Gurrutxaga elgoibartarra agertu da
kartelean. Begi-bistan geratzen da bere
berezitasuna. “Eraztunaren Jauna” filmeko
ideia bereganatu nahi izan du Ipuruan
futbola zuzenean ikustea beste kontu bat
dela adierazteko. Eibar eta Sevilla Atletico
futbol partidarako erabili zuten jendearen
arreta piztu nahian.

ALKORTAKO II. IGOERA

Bihar autodeterminazioaren aldeko 
antxitxiketaldia izango da Mendaron

EESSKKEERRTTZZAA
2007ko azaroaren 19an hil zen 

MMaarriiaa LLaarrrreeaa AAllbbeerrddiiren sendiak 
bihotzez eskertzen ditu jasotako doluminak
hala nola hileta elizkizunetara agertu izana.

[ EMAITZAK ]
ARETO FUTBOLA

Kenci 77 -- Alegria 88 ((EEuusskkaall lliiggaa))
Elgoibar 77 -- Goierri 44 ((JJuubbeenniillaakk))

FUTBOLA

Elgoibar 8 -- Arizmendi 00 ((NNeesskkaakk))
Elgoibar 11 -- Urola 22 ((EErrrreeggiioonnaallaa))
Elgoibar 00 -- Beasain 44 ((JJuubbeenniillaakk))
Portugalete 00 -- Haundi 22 ((33.. mmaaiillaa))
Ordizia 11 -- Elgoibar 11 ((KKaaddeetteeaakk))
Mutriku 00 -- Elgoibar 88 ((IInnffaannttiillaakk))
Urola 22 -- Elgoibar 22 ((IInnffaannttiill ttxxiikkii))
Eibar 44 -- Elgoibar 44 ((AAlleebbiinnaakk))

ESKUBALOIA

Euskadiko txapelketa
Urdaibai 2222 -- Tecnifuelle 2211 ((SSeenniioorr nneesskkaakk))
Pneumax -- Zarautz BBeerrttaann bbeehheerraa ((JJuubb.. mmuuttiillaakk))
Tecnomeca 1144 -- Zarautz 4411 ((KKaadd.. mmuuttiillaakk))
Gipuzkoako txapelketa
Arrate 77 -- Cometel 3300 ((JJuubbeenniill nneesskkaakk))
Jauja 1199 -- IMH Elgoibar 2255 ((KKaadd.. nneesskkaakk))
Aterpe -- Aloña BBeerrttaann bbeehheerraa ((IInnffaannttiill nneesskkaakk))
C. Astigarraga -- C. Lili BB.. bbeehheerraa ((IInnffaannttiill nneesskkaakk))
B. Elgoibar1155 -- Aloña Mendi 2244 ((IInnff.. mmuuttiillaakk))
Arrate 1166 -- H. Txarriduna 2211 ((IInnff.. mmuuttiillaakk))

PILOTA

Lagunak 2222 -- Behar zana 2 1155 (kadeteak)
Lagunak 99 -- Zazpi Iturri 2 2222 (jubenilak)
Lapke 2222 -- Lagunak 1188 (nagusiak)
Lagunak 99 -- Ilumpe 2222 (nagusiak)

[ AGENDA ]
PILOTA

BBaarriikkuuaa,, 2233
2211::4455 Lagunak – Antiguako ((JJuubbeenniillaakk 11ªª))
2211..4455 Lagunak – Olalde ((SSeenniioorr 22ªª))

ESKUBALOIA

DDoommeekkaa 2255
1111::0000 C. Astigarraga – Urola ((IInnff nneesskkaakk..))
ZZaappaattuuaa 2244
1100::0000 Aterpe –Aloña ((IInnffaannttiill nneesskkaakk))
1111::0000 H. Txarriduna -Bergara ((IInnff.. mmuutt..))
1122::0000 Bankoa -Arrate ((IInnff.. mmuutt..))
1188::0000 Tecnifuelle –Ereintza ((SSeenniioorr nneesskkaakk))

LANA

ESKAERA
• Emakumea garbiketak egiteko
prest. S 994433774422220011 ((1133::0000--
1177::0000 eeddoo 2200::3300eettiikk aauurrrreerraa))
• Emakumea umeak edo adineko-
ak zaintzeko prest.
S 660066116699666677
• Ingeles klaseak ematen dira. In-
geles komertziala, maila guztiak.
S 669966996644006699
• Emakumea nagusiak edo umeak
zaindu, sukaldari, garbitzaile edo
kamarera lanetarako prest.
S 994433774400336677
• Arratsaldez edo gauez lan egin-
go nuke. Umeak zainduz, garbike-
tak...  S 667711447766886699
• Mutila eraikuntzan lan egiteko
prest. Zulagailuarekin esperientzia.
S 667788002222112255

• Emakumea garbiketa lanak egi-
teko prest. S 994433774422557755
• DBH eta LH klase partikularrak
ematen dira. S 994433553311665544
• Emakumea garbiketa lanak egin
eta nagusiak zaintzeko prest.
S 667788993399338822
• Emakumea garbiketa lanak egin
eta nagusiak zaintzeko prest.
S 669999881133882266

• Mutila harategian lan egiteko
prest. S 661100991133334400
• Matematika, euskara eta ingeles
partikularrak ematen ditu Lehen
Hezkuntzan. S 668866119977224488
• Neska euskalduna garbiketak
egiteko prest. S 666611110011116600
• Neska garbiketa lanak egiteko
prest. 
S 664477884400003333//994433553311110033

• Emakumea nagusiak edo umeak
zaindu edo garbiketetarako prest.   
S 668877336622777733
• Emakumea garbiketak egiteko
prest.   S 994433774422220011 ((1133::0000--
1177::0000 eeddoo 2200::3300eettiikk aauurrrreerraa))
• Euskara errefortzuetarako LH eta
DBHko klase partikularrak ematen
dira. S 994433553311665544

ESKAINTZA
• Kamareroa behar da barran eta-
mahaiak zerbitzatzen lan egiteko.
S 663355775511664422
• Eibarko harategi baterako per-
tsona behar da.
S 663300555577888899
• Sukaldaria behar da. 
S 994433774433119966

• Bitxiak, barruko erropak eta lurrin
produktuak saltzeko jendea behar
da. Irabazi onak. Ez da esperien-
tziarik behar.  S 660077882244889922
• Pintorea edo pintore aprendiza
esperientziarekin behar da. 
S 666600552222558877 ((FFeerrnnaannddoo))
• Azpeitiko Hortz Klinikarako eri-
zain teknikaria behar da.
S 994433881166773366

ABISUAK
• San Inazio kalean txamarra bat
aurkitu dut. Udaltzaingoan dago. 
• Sergio Tacchini markako betau-
rrekoak agertu dira Gloria okinde-
giaren aurrean. Jabea bertatik pa-
sa dadila. 

} Garajea alokairuan Pista
Beltzean. Sarbide erraza. 60 euro.
S 665599338866440033
} 24m2ko  garaje itxia alokatzen
da Urasandin. S 994433774411552277 
} Marradun garajea salgai
Urasandin, Deba kalean.
Madalako zubitik gertu. 
S 665588773355776699
} 200m2 eta 400m2ko pabilioiak
salgai Sigman. Beheko solairuan.
S 661199440099227733
} Garajea alokatzen da Plaza
Handitik gertu. S 662288776644668866
} Garaje marraduna alokatzen da
erdialdean, Santa Ana 2an.
S 994433774433442277

[ GARAJE eta LOKALAK ]

SALMENTA
}Etxe handia salgai Plazan.
Berritua. Prezio interesgarria. 
S 661199440099227733
}Etxea salgai erdialdean. Hiru loge-
la, egongela, sukaldea, komuna eta
trasteleku txiki bat. 
S 663377112244886688
}Etxea salgai San Inazio kalean.
56m2. Ganbara. Dena kanpoaldera
begira. S 668877005511778899
}Etxea salgai Erretxindin. 4 logela,
sukalde berritua, eguzkitsua, gan-
bara, balkoi handia. Fatxada eta
igogailua berrituak. Altzariekin sal-
tzen da. S 662288111155667777

[ ETXEBIZITZAK ]

}Kardantxilo mistoak salgai.
Kaiolarekin. 60 euro. 
S 666611222255114499

[ BESTELAKOAK ]

ALOKAIRUA
} Etxea hartuko nuke alokairuan
Elgoibarren edo inguruetan. 
S 664466884444551133
} Bikote batek etxea hartuko luke
alokairuan. S 660088000088779900
} Bi logelako etxea alokatzen da.
S 664455004488111100
} Logela alokatzen da.
S 994433774411888811

} Opel Corsa DTI sport autoa sal-
gai. Egoera onean.
S 662200557788770022

[ AUTOAK ]

ZZOORRIIOONNAAKK

Zorionak

} Zorionak, IIkkeerr, aitatxo,
aitona eta amonaren par-
tez eta ikastolako langutxo-
en partez.

} Zorionak, gguuaappaa, zure
“kafeko” lagunen partez.
Urte askotarako.

} Zorionak, IIzzaarroo, gaur 3
urtetxo bete dituzulako.
Musu bat etxekoen eta
lehengusuen partez.

} Zorionak, IIvvaann! Morrosko
bat eginda zaude urtebete
eginda. Muxutxoak Tamara
eta Aidaren partez.

} Zorionak, JJuulleenn! 10. urte-
betetzean, oso ondo pasa
ezazu larunbateko festan,
guraso eta anaia Anderren
partez.

} Zorionak, AAnnddrreeaa, 11
urte egitean, zure familia
eta bereziki zure gurasoen
partez.

} Zorionak, YYoollii iizzeebbaa!!
Uraitz eta Garaziren partez.

} Zorionak, IIoonn!! Musu
handi bat familiaren partez
eta bereziki Iratiren aldetik.

} Zorionak, JJoossuu,, 6 urte
bere dituzulako. Musu
handi bat familiakoen par-
tez.

} Zorionak, NNaarrooaa,, muxu
erraldoi bat ikastolako
laguntxo guztien partez.

} Zorionak, AAmmaaiiaa, 14 urte
bete dituzulako, guraso eta
ahizpa Cristinaren partez.

} Zorionak, OOxxeell!! Gaur
urtetxo bat egin duzulako,
etxekoen partez.

II.. UURRTTEEUURRRREENNAA
2006ko azaroaren 22an hil zen, 81 urte zituela, 

SSootteerraa MMeennddiizzaabbaall EEttxxaabbeeren oroimenez I. urteurreneko 
meza izango da, igandean, azaroaren 25an, eguerdiko 12:00etan 

Elgoibarko Bartolome deunaren parrokian.
Joango zaretenoi eskerrak aldez aurretik.

} Zorionak, NNeerreeaa, etxeko
txintxoena, hilaren 27an 6
urte egingo dituzulako, gura-
so, aitona-amonen eta birra-
mona Mariaren partetik.

} Zorionak AAllaaiinn eta
AAiittzzooll. Hilaren 23 eta 25, 2
eta 7 urte beteko dituzuela-
ko. Muxu handi eta potolo
bat etxeko guztien partez.

} Zorionak, JJuuaannccaarr,, KKoollddoo
eettaa NNoorraa, oso ondo pasatu
eguna familiakoen partez
eta bereziki Ibonen aldetik.

} Zorionak, RRuubbeenn eettaa
PPaabblloo!! 8 eta 13 urte bete
dituzuelako. Musu bat gura-
soen, Soraluzeko eta
Leridako familien partez.

[ OKINDEGIA ]

25 igandea DOÑA MERCEDES

Zerbitzuak

GUARDIA 24 ORDUZ

23 Fernandez
24 Yudego
2255 Yudego
26 Zabaleta
27 Etxeberria (Errosario)
28 Ibañez
29 Yudego
30 Etxeberria (Santa Ana)

** Beti dago guardiako farmazia 
Eibar/Ermua zonaldean.

[ FARMAZIAK ]

KANPOKO FARMAZIAK       
IBAÑEZ
Rekalde, 1 Soraluze. 
Tel: 943 75 16 38

FERNANDEZ
Herriko enparantza 4, Garagarza.     
Tel: 943 75 61 42

ZABALETA
Kalebarren, 9 Soraluze. 
Tel: 943 75 13 84

BESTELAKOAK    
BARREN astekaria 943 74 41 12 
Elgoibarko Izarra 943 74 16 26
Kiroldegia 943 74 44 15
Kontsumo Bulegoa 943 74 30 88
Liburutegia 943 74 35 25
Musika Eskola 943 74 21 45
Mintxeta 943 74 43 15
Parrokia 943 74 08 42
Postetxea 943 74 15 47
Gazte Informazioa 943 74 14 61
KZ gunea 943 74 88 28

ADINEKOEN ETXEAK   
San Lazaro Egoitza 943 74 02 96
Zaharren Biltokia 943 74 05 26
Eguneko Zentroa 943 74 45 65

IKASTETXEAK
Haur Eskola 943 74 21 41
HHI (EPA) 943 74 08 80
Herri Eskola 943 74 08 79
I.M.H. 943 74 41 32
Institutua • Arreiturre 943 74 80 19

•Ezenarro (Meka) 943 74 80 19
Ikastola 943 74 44 41
Pilar Ikastetxea 943 74 13 31

OSASUNA       
Anbulatorioa 943 03 26 10
Larrialdiak 943 46 11 11
Planning-a 943 74 29 50
Alkoholiko Anonimoak 943 74 03 85
DYA (anbulantzia) 943 46 46 22
Gurutze Gorria 943 74 38 64
Mendaroko Ospitalea 943 03 28 00
Odol Emaileak 943 74 39 36

UDALA  
Euskara Zerbitzua 943 74 43 66
Kultura Zerbitzua 943 74 21 58
Hirigintza 943 74 43 84
Epaitegia 943 74 16 30
Hazienda 943 74 44 14
Mendaroko Udala 943 03 32 82
Ongizate zerbitzua 943 74 10 08
Udaletxea 943 74 10 50
Udaltzaingoa 943 74 13 94
Debemen 943 74 40 67

GARRAIOAK       
Eusko Tren 943 74 04 42
PESA 902 10 12 10
Taxi geltokia 943 74 08 98
Bizkaibus 902 222 265

[ TELEFONOAK ]

Antonio Urkidi
Josefina Fernandez

Tel.: 943 74 18 91
Faxa: 943 53 01 49 
Kalamua, 12 Aseguruak

URKIDI
AHOLKULARITZA

Agenda

ZINE

BARRENek ez du gerta litezkeen 
emanaldien aldaketen erantzukizunik.

KKAARRTTEELLDDEEGGIIAA

EEIIBBAARR,, UNZAGA

«Beowulf» 
24, zapatua: 17:00-19:30-22:15
25, domeka: 17:00-19:30-22:15

26, astelehena: 19:30-22:15 

EELLGGOOIIBBAARR HERRIKO ANTZOKIAN

«Promesas del Este»
23, barixakua: 22:15

24, zapatua: 19:00-22:15
25, domeka 19:00-22:15

26, astelehena 21:30
«Lassie»

25, domeka: 16:30
“Conversaciones con mi jardinero” 

29, eguena: 21:30 (Z.K.)

S
I
N
O
P
S
I
A
K

[ 26 ASTELEHENA ]

17:30 JOSTAILUEN ERAKUSKETA
Kultur Etxean ikusgai dagoen
Jostailuen erakusketa eta jostailuak
birziklatzeko tailerra bisitatzeko
azken eguna. 17:00etatik
20.00etara bitartean.

ZZuuzzeennddaarriiaa:: DDaavviidd CCrroonneennbbeerrgg..
AAnnttzzeezzlleeaakk:: VV.. MMoorrtteennsseenn eettaa NNaaoommii WWaattttss..
Errusiako mafiaren erretratu gordina egiten du
Cronenbergek. Britainia Handiko hiriburuko ja-
tetxe baten inguruan murgiltzen dira gainbe-
hera betean dauden pertsonaiak. Emagin ba-
tek nerabe baten egunerokoa jasoko du eta
ikertzen hasiko da nola eta zergatik hil zen.
Horretarako errusiar familia bati aurre egin be-
harko dio atzera bueltarik izango ez duen afe-
ran. Haren familia nor den ezagutu arte ez du
geldizeko asmorik, baina mafiako partaideek
beste asmo zatar batzuk dituzte.≠

«Promesas del Este»  

[ 24 ZAPATUA ]

12:00 GAZTE OLINPIADAK
Herriko gazteak Madalan
elkartzeko deia egin dute
Elgoibarko gazte batzuk.

13:00 EAE-ANV-REN EKITALDI
POLITIKOA
Herriko plazan argazkia aterako
dute.

16:00 KINA SAIOA
Jubilatuen egoitzan.

[ 29 EGUENA ]

15:00 BERTSO SAIOA
Uxue Alberdi eta Ander Lizarralde
ariko dira hizketan eta bertsotan
AEK euskaltegian, 17:00ak
bitartean. Gaiak entzuleek jarri
ahal izango dute.

20:00 HITZALDIA
Josu Naberanek euskararen jatorri
eta sustraiei buruz hitzegingo du.
Kultur Etxean.

[ 25 DOMEKA ]

12:00 JUBILATUEN ASTEA 
Meza.
16:00 DANTZALDIA 
Gelatxo orkestrarekin.

[ 30 BARIXAKUA ]

22:15 GU ETA GUTARRAK
Unai Iturriag, Igor Elortza. eta Josu
Zabala. Herriko Antzokian.

Atzera begira

1966. urteko erretratu zahar hau JJuuaanniittoo GGoorroossttiizzaakk laga digu. Garai hartan C.D. Elgoibarrek
tonbola jartzen zuen parrokia aurrean klubarentzako dirua ateratzeko. Arrakasta handia
izaten zuen tonbolak. Herritar mordoa gerturatzen ziren boletoak erostera eta sariak ez zi-

ren txarrak izaten. Argazkian ikus daitezke tonbolan sari batzuk zintzilikatuta. Urte hartan, Pepe Blanco eta Carmen
Morell abeslari famatuek Odeoiko ikuskizun batean hartu zuten parte. Handik ateratzean, tonbolan zegoen giro bi-
kaina ikusi eta bertan gelditu ziren boletoak saltzen. C.D. Elgoibarrentzat laguntza bikaina izan zen. Gogora ditza-
gun zeintzuk ageri zaizkigun argazkiak:
Ezkerretik eskumara: JJaavviieerr EEiizzaaggiirrrree ((==)),, JJuuaanniittoo AAiizzppiittaarrttee ((==)),, RRaaffaaeell RRooddrriigguueezz,, JJeessuuss BBiillbbaaoo ((==)) ((CC..DD..
EEllggooiibbaarrrreekkoo pprreessiiddeenntteeaa)),, PPaakkoo EEggaaññaa ((==)) eettaa AAnnttoonniioo HHeerrrreerroo..

Edur zuritxan hazitxako
lore gorrixa ziñan.
Urtu eraitxen zendun
inguruko hotza,
eta bedarra hazi erain.

Ez dogu gehixao
zure berua igarriko,
baña hementxe gerauko da
zure arnasian aztarnia,
botatako sustraixen gañian.

Zure familia eta lagunak

Bere alde urteurreneko meza izango da, astelehenean,
hilak 26, iluntzeko 19:00etan San Bartolome Parrokian.

LLoorreeaa EEttxxaabbee AAzzkkuuee
2003ko azaroaren 26an hil zen

30 urte zituela

IV. URTEURRENA

